
1. Вовед и правна основа 

Овој План за управување со резидуи е изготвен од страна на операторот на инсталацијата „Свињарска 

фарма Агриа“, с. Долно Чичево, општина Градско, со цел систематско идентификување, класификација 

и уредување на начинот на постапување со сите видови резидуи (отпад и нуспроизводи) кои 

настануваат при работењето на инсталацијата. 

Планот е изработен во согласност со следната законска и подзаконска регулатива: 

•  Закон за животна средина (Сл. весник на РМ бр. 53/05, 81/05, 24/07, 159/08, 83/09, 48/10, 124/10, 

51/11, 123/12, 93/13, 44/15, 129/15, 39/16, 99/18); 

•  Закон за управување со отпад (Сл. весник на РСМ бр. 216/21); 

•  Закон за нуспроизводи од животинско потекло (Сл. весник на РМ бр. 129/23); 

•  Правилник за начинот на собирање и нештетно отстранување на нуспроизводите од животинско 

потекло (Сл. весник на РМ бр. 35/2014); 

•  Закон за водите (Сл. весник на РМ бр. 87/08, 6/09, 161/09, 83/10); 

•  Листа на отпади (Сл. весник на РМ бр. 100/05). 

Планот ги опфаќа сите видови резидуи идентификувани во рамки на технолошкиот процес на фармата 

— од производниот процес (животинско ѓубриво/осока), од одржувањето на возилата и опремата 

(стари акумулатори, гуми, филтри, масло), од објектите за загревање , од администрацијата (комунален 

и електронски отпад), како и од угинати животни. 

2. Краток опис на инсталацијата 

Инсталацијата „Свињарска фарма Агриа“ е свињарска фарма со вкупен сместувачки капацитет од 

околу 4.500 прасиња, лоцирана во с. Долно Чичево, општина Градско (Имотен лист бр. 529, КО 

Чичево). Централната точка на инсталацијата е геодетски утврдена во национален координатен систем 

на координати X = 7 576 061.245 m, Y = 4 602 706.452 m (согласно географски координати Е: 21°54'45˝, 

N: 41°33'59˝). Инсталацијата ги опфаќа следните производни целини: одгледувалиште А-фаза, 

одгледувалиште Б-фаза (2 објекти), прасилишта (2 објекти), препустилиште, чекалиште, назимарник, 

нуклеус, 8 објекти за гоење свињи (гоилишта), систем на лагуни за третман на течен отпад, плато за 

складирање цврста фракција, јама за нештетно отстранување умрени животни, котлара на мазут, и 

придружни административни и помошни објекти. 

3. Идентификација на резидуите генерирани од инсталацијата 

Во табелата подолу се идентификувани сите видови резидуи (отпад и нуспроизводи) кои настануваат 

во текот на редовното работење на инсталацијата, со нивното потекло, шифра согласно Европскиот 

каталог на отпади (согласно Листата на отпади, Сл. весник на РМ бр. 100/05) и проценета/утврдена 

годишна количина. 

Бр. Вид на резидуа  Шифра 

на отпад 
Извор/потекло Годишна количина 

1 Животински измет, урина и 

ѓубриво (гној), измешано со 

слама 

02 01 06 Производни објекти (сите) ≈ 42.000 t/годишно 

2 Отпад од животинско ткиво 

(трупови на умрени 

животни) 

02 01 02 Производни објекти (сите) 15 - 17 t/годишно 

Бр. Вид на резидуа  Шифра 

на отпад 
Извор/потекло Годишна количина 

3 Отпад чие собирање и 

отстранување не е предмет 

на посебни барања за 

заштита од инфекции 

18 02 03 Ветеринарна амбуланта 0,120 t/годишно 

4 Измешан комунален отпад 20 03 01 Канцеларии/администрација 25 t/годишно 

5 Отфрлена електрична и 

електронска опрема 
20 01 36 Канцеларии/администрација нема досега генерирано 

6 Метали (амбалажа и 

отпадоци од реконструкција) 
20 01 40 Сите објекти (повремено) варира 

7 Пакување од картон и 

хартија 
15 01 01 Премикси и адитиви за 

храна 
0,5 t/годишно 

8 Пакување од пластика 15 01 02 Премикси и адитиви за 

храна 
0,6 t/годишно 

9 Пакување од композитни 

материјали 
15 01 05 Премикси и адитиви за 

храна 
4 t/годишно 

10 Оловни акумулатори 16 06 01* Одржување 

возила/механизација 
по потреба, при замена 

11 Искористени гуми 16 01 03 Одржување 

возила/механизација 
по потреба, при замена 

12  Филтри за масло  16 01 07* Одржување 

возила/механизација 
по потреба, при замена 

13 Цврста фракција од чистење 

на лагуни (органско ѓубриво 

по ферментација) 

02 01 06 / 

02 01 01 
Чистење лагуни Овој отпад заедно 

измешан со отпадот со 

шифра 02 01 06 се 

предава во биогасна 

централа и количината 

посебно не се двои.  

14 Санитарна отпадна вода 20 03 04 Управна зграда заедно со тек 1 (в. точка 

4.4) 

 

Забелешка: Операторот потенцира дека старите акумулатори, старите гуми и филтри за масло не се 

генерираат како отпад во Инсталацијата, истите се оставаат кај сервисерите при нивна замена. 

4. Начин на постапување со секој вид резидуа 

4.1. Течно свинско ѓубриво (осока) 

Течното свинско ѓубриво се транспортира од производните објекти преку затворен систем на 

канализациона мрежа тип „Straight Flush“ (Fog Agroteknik A/S, ПВЦ цевки по DIN стандард) до 

системот на лагуни во кругот на инсталацијата. Целиот отпад (без претходно сепарирање, согласно 

постапката применета од 2023 година) се собира во лагуните, а оттаму, редовно и без надомест, го 

презема Биогасната централа „Вардар Био Процес“ ДОО Градско, согласно склучен Договор за 

одведување органски отпад (важност 7 години, склучен 21.08.2026), за понатамошна преработка во 

биогас. Како алтернативен/дополнителен превземач на течен свински отпад, инсталацијата располага 

и со важечки Рамковен договор за снабдување со органски отпадни сировини со „Био Ентерпрајс“ ДОО 

Охрид (склучен 04.10.2024, со автоматско продолжување на секои 6 месеци согласно член 4.2 од 

договорот). 

4.2. Цврста фракција од чистење на лагуни 

При периодично чистење на лагуните, извлечената цврста фракција привремено се складира на 

определено плато во кругот на инсталацијата, каде поминува низ процес на природна ферментација. 

По завршување на ферментацијата, отпадот се аплицира како органско ѓубриво на сопствените 

земјоделски површини на операторот, согласно принципите на Добра земјоделска пракса, врз основа и 

на редовно спроведувани агрохемиски анализи на почвата на површините каде се врши апликацијата. 

4.3. Трупови на угинати животни 

Труповите на умрените животни се третираат со вар и се закопуваат во земјена јама на посебно 

определено место во кругот на инсталацијата, согласно постапка „ред труп — ред вар — ред земја“, во 

согласност со Законот за нуспроизводи од животинско потекло и придружниот Правилник за начинот 

на собирање и нештетно отстранување на нуспроизводите од животинско потекло. 

4.4. Санитарна отпадна вода 

Санитарните отпадни води од управната зграда се одведуваат директно во лагуната, каде се мешаат со 

останатиот производствен отпад и заедно, како единствен тек, се преземаат од Биогасната централа 

„Вардар Био Процес“. 

4.5. Стари акумулатори, гуми, филтри и масло 

Со овој вид отпад се постапува на следниот  начини: (1) директна замена кај овластени сервисери на 

возила и земјоделска механизација (Мартин ДООЕЛ, Синпекс ДОО, Агрогума ДОО, Турбомакс ДОО), 

при што стариот дел веднаш се предава на сервисерот во моментот на замена (за акумулатори — со 

остварен паричен попуст за вратениот стар акумулатор); (2) именувани договори со овластен собирач 

ОТПАД ДИНЕ ДООЕЛ Велес — за акумулатори/железо/плех и за отпадни гуми; и (3) договор со ФПМ 

МИНОЛ ДООЕЛ Штип за преземање на отпадни (моторни) масла. Овие договори се склучени како 

превентивна мерка, доколку се генерира на локацијата на Инсталацијата некој од погоре споменатите 

видови на отпад, да може да се реагира веднаш и истиот да се предаде на овластен постапувач. 

4.6. Отпад поврзан со котларата 

Инсталацијата користи мазут М-1 НС за котларата, набавуван врз основа на важечки Договор со 

Макпетрол АД Скопје, со целосна пропратна документација за квалитет (изјави за сообразност, 

уверенија за квалитет) при секоја испорака. Резервоарите се редовно контролирани;  

4.7. Комунален , електронски отпад, отпад од пакување 

Комуналниот/мешаниот отпад, како и отпадот од пакување и електронскиот отпад, се предаваат на 

овластени собирачи кои се наведени  во табелата подолу. 

4.8. Ветеринарно-фармацевтски отпад 

Амбалажата од лекови употребени при третман на животните се третира согласно упатствата на 

производителите и важечките ветеринарни прописи, а се одлага одвоено од останатиот отпад до 

предавање на овластен собирач на медицински/фармацевтски отпад „Ремондис  Медисон“ ДОО 

Битола. 

4.9. Консолидиран преглед на договори со овластени постапувачи со отпад 

Собирач/Постапувач Вид отпад Основа Датум Важност 

Вардар Био Процес 

ДОО Градско 
Течно и цврсто свинско 

ѓубриво/осока (Кат. 2) 
Договор за 

одведување 

органски 

отпад 

21.08.2026 7 години 

Био Ентерпрајс ДОО 

Охрид 
Течен свински отпад (Кат. 

2) — алтернативен 

превземач 

Рамковен 

договор за 

снабдување 

со органски 

отпадни 

сировини 

04.10.2024 1 год. + автом. 

продолжување на 6 мес. 

Отпад Дине ДООЕЛ 

Велес 
Стари акумулатори, железо, 

плех 
Договор за 

купопродажба 

на отпадни 

материјали 

22.09.2026 до 22.09.2027 

Отпад Дине ДООЕЛ 

Велес 
Отпадни гуми Договор за 

преземање 

отпадни гуми 

22.09.2026 12 месеци 

ФПМ Минол ДООЕЛ 

Штип 
Отпадни (моторни) масла, 

филтри, амбалажа, 

апсорбенси 

Договор за 

преземање на 

отпадни 

масла 

28.11.2022 

(анекс 

03/52) 

Додека една од 

договорните страни не 

го раскине 

Ремондис Медисон 

ДОО Битола 
Медицински/ветеринарен 

отпад (шифра 18 02 03) 
Анекс кон 

Договор за 

третирање на 

медицински 

отпад 

14.03.2022 

(анекс 

03/09) 

тековно 

ЗД „Отпад“ ДООЕЛ 

Охрид 
Комунален/електронски 

отпад, метали 
Договор за 

деловна 

соработка 

10.09.2026 

/ 

11.09.2026 

2026-2028 

Екоцентар 97 ДООЕЛ 

Скопје 
Отфрлена електрична и 

електронска опрема 
Договор за 

преземање на 

отпадна 

електронска 

опрема 

24.02.2022 

(заведен 

23.02.2022) 

 Додека една од 

договорните страни не 

го раскине 

Пакомак ДОО Скопје Отпад од пакување 

(хартија/пластика/композит) 
Договор за 

преземање 

обврски за 

постапување 

со отпад од 

пакување 

27.04.2022 

(заведен 

29.04.2022) 

тековно 

Ј.П. Клепа Градско Измешан комунален отпад Договор за 

комунален 

отпад 

согласно 

оригинално 

Барање 

тековно 

4.10. Капацитет и максимално време на привремено складирање 

 Течното ѓубриво/осока се складира во  лагуни.  Постојат (вкупно 4 базени-лагуни) од лагуните  

редовно, континуирано се презема од страна на Биогасната централа, согласно динамиката утврдена 

со договорот. Цврстата фракција од чистење на лагуните привремено се складира на определеното 

плато до завршување на процесот на природна ферментација (во просек неколку месеци), по што се 

аплицира на земјоделските површини. Отпадните акумулатори, филтри, масло не се складира на 

локацијата туку веднаш се предава на сервисерот,  при нивната замена. Мешаниот комунален отпад 

секојдневно се собира од дирекцијата и се изнесува пред капијата на инсталацијата каде се скадира во 

контејнери и потоа се презема од Јавното претпријатие Клепа Градско. Медицинскиот отпад се собира 

во посебно означени канти а потоа се складира во посебна просторија до преземање од постпувачот 

Ремондис Медисон ДОО Битола. Отпадните материјали како железо се собираат на посебно означено 

место и се предаваат на Отпад Дине Дооел. Отпадот од пакување (Пакување од картон и хартија, 

пакување од пластика и пакувае од композитни материјали ) кои потекнуваат од увезените минерално 

витамински додатоци за припрема на смески не се складира на Инсталацијата бидејќи истите директно 

се носат во фабриката за сточна храна „Овчеполка“ и оттаму се преземаат од постапувачот. Труповите 

од угинатите животни се закопуваат на посебно место  (определена гробница). Ниту еден вид на отпад 

не се чува подолго од 1 година на локацијата на Инсталацијата. 

5. Одговорни лица и организација на управувањето со резидуи 

За управување со резидуите на инсталацијата, одговорно е лицето задолжено за животна средина на 

операторот — Елена Кузманова, која ги координира активностите со техничкиот персонал на фармата 

и со договорните партнери (овластени собирачи на отпад). На инсталацијата фарма с. Долно Чичево 

задолжени се посебни лица за манипулација со секој посебен вид на отпад : 

Управителот со отпад Елена Кузманова ги врши следните активности: 

• Врши прибирање и обработка на информации од терен и врз основа на истите изготвува годишни 

извештаи; 

• Ги информира вработените на Инсталацијата за начинот и постапките за манипулација со 

резидуи; 

•  Ја следи реализацијата на договорите со овластените собирачи и постапувачи со отпад; 

•  Комуницира со надлежните органи (Министерство за животна средина и просторно планирање) 

по прашања поврзани со отпадот. 

Лицата кои се задолжени за манипулација со посебните фракции на отпад  ги вршат следните 

активности: 

•  Организира и надгледува редовно чистење на лагуните и правилно постапување со цврстата 

фракција; 

•  Обезбедува спроведување на постапката за нештетно отстранување на умрени животни; 

•  Води евиденција за видовите и количините на генерираните резидуи; 

• Редовно доставуваат извештаи до управителот со отпад. 

6. Мерки за минимизирање на создавањето резидуи 

•  Примена на избалансирана исхрана на свињите (намалена содржина на протеини, азот и фосфор), 

со цел намалување на количината и оптоварувањето на екскрементите; 

•  Затворен систем за транспорт на ѓубривото (систем „Straight Flush“), кој спречува непотребно 

распрскување/губење на материјал и олеснува контролирано собирање; 

•  Редовно одржување на возилата и опремата, со цел продолжување на работниот век на деловите 

и намалување на фреквенцијата на замена; 

•  Валоризација на цврстата фракција и течниот отпад преку нивна понатамошна употреба 

(органско ѓубриво, суровина за производство на биогас), наместо третман како чист отпад за 

отстранување. 

7. Мониторинг и евиденција 

Операторот спроведува редовен мониторинг поврзан со управувањето со резидуите, вклучувајќи: 

•  Месечни физичко-хемиски и микробиолошки анализи на квалитетот на подземната вода од 

сопствениот бунар, преку акредитирана лабораторија; 

•  Периодични лабораториски мерења на нивото на бучава и на квалитетот на издувните 

гасови/емисии (амонијак, прашина) од производните објекти; 

•  Повремени лабораториски анализи на составот на отпадната вода од лагуните; 

•  Периодични агрохемиски анализи на почвата на површините каде се аплицира сопственото 

органско ѓубриво; 

•  Водење писмена евиденција за испораки/преземања на отпад кај договорните партнери 

(испратници, фактури, записници). 

8. Постапување во вонредни ситуации поврзани со резидуи 

Во случај на вонредна состојба поврзана со резидуите на инсталацијата (на пример, истекување од 

лагуна, дефект во системот за транспорт на ѓубривото, или прекин во преземањето на отпадот од страна 

на договорниот партнер), операторот постапува согласно Внатрешниот план за вонредни состојби и 

Планот за интервенирање при вонредни околности, елементарни непогоди и кризни ситуации, како 

посебни документи. Одговорното лице за животна средина е должно веднаш да ги извести надлежните 

органи и да преземе мерки за санирање на состојбата и спречување на понатамошно влијание врз 

животната средина. 

9. Планирани идни инвестиции во насока на подобрување на управувањето со 

резидуи 

Со цел континуирано подобрување на системот за управување со резидуи и намалување на еколошкиот 

ризик, операторот планира: 

•  Изградба на нова бетонска (циментирана) јама со сепаратор, со капацитет од 400 m³, пред 

лагуната, со цел континуирано преземање на отпадот од страна на Биогасната централа и 

намалување на времето на задржување на отпадот во отворени земјени лагуни; 

•  Постепено напуштање на употребата на необложените земјени лагуни, во корист на исклучива 

употреба на лагуна со заштитна фолија; 

•  Инсталирање дополнителни фотонапонски панели (1 MW) со батериски систем (1 MW), со цел 

зголемена употреба на обновливи извори на енергија. 

10. Заклучок 

Овој План за управување со резидуи претставува систематизиран преглед на сите видови отпад и 

нуспроизводи кои настануваат во работењето на инсталацијата „Свињарска фарма Агриа“, начинот на 

постапување со секој од нив, одговорните лица и преземените, како и планираните мерки за 

минимизирање на влијанието врз животната средина. Операторот се обврзува редовно да го ажурира 

овој План согласно промените во технолошкиот процес, склучените договори со овластени 

постапувачи со отпад, и важечката законска регулатива. 

 

11. Список на прилози 

Кон овој План, како поткрепа на наведените постапки и договорни односи, се приложуваат копии од 

следните документи, дадени во целост во продолжение на овој документ: 

•  Договор за одведување органски отпад со Вардар Био Процес ДОО Градско (21.08.2026), 

вклучувајќи ги и Дозволата за собирање/транспорт на неопасен отпад и Решението на АХВ за 

одобрен оператор; 

•  Рамковен договор за снабдување со органски отпадни сировини со Био Ентерпрајс ДОО Охрид 

(04.10.2024); 

•  Договор за купопродажба на отпадни материјали со Отпад Дине ДООЕЛ Велес (22.09.2026); 

•  Договор за преземање отпадни гуми со Отпад Дине ДООЕЛ Велес (22.09.2026); 

•  Договор за преземање на отпадни масла со ФПМ Минол ДООЕЛ Штип (анекс 28.11.2022); 

•  Анекс кон Договор за третирање на медицински/ветеринарен отпад со Ремондис Медисон ДОО 

Битола (14.03.2022); 

•  Договор за деловна соработка со ЗД „Отпад“ ДООЕЛ Охрид (2026-2028); 

•  Договор за преземање на отпадна електрична и електронска опрема со Екоцентар 97 ДООЕЛ 

Скопје (24.02.2022); 

•  Договор за преземање обврски за постапување со отпад од пакување со Пакомак ДОО Скопје 

(27.04.2022). 

Изготвил: 

Елена Кузманоска — Лице одговорно за животна средина 

За операторот: 

АГРИА-Агроиндустриска групација ДООЕЛ Велес 

Подружница-Свињарска фарма село Долно Чичево 

ПРИЛОЗИ 

Во продолжение се приложени копии од договорите и придружната документација наведени во точка 

11 погоре. 

Вардар Био Процес ДОО Градско 

 
Договор за одведување органски отпад (21.08.2026) (стр. 1/2) 



План за управување со резидуи — АГРИА, с. Долно Чичево 

Стр. 12 од 42 

 
Договор за одведување органски отпад (21.08.2026) (стр. 2/2) 



План за управување со резидуи — АГРИА, с. Долно Чичево 

Стр. 13 од 42 

 
Дозвола за собирање и транспорт на неопасен отпад (стр. 1/2) 



План за управување со резидуи — АГРИА, с. Долно Чичево 

Стр. 14 од 42 

 
Дозвола за собирање и транспорт на неопасен отпад (стр. 2/2) 



План за управување со резидуи — АГРИА, с. Долно Чичево 

Стр. 15 од 42 

 
Решение на АХВ за одобрен оператор за нуспроизводи од животинско потекло (стр. 1/2) 



План за управување со резидуи — АГРИА, с. Долно Чичево 

Стр. 16 од 42 

 

 

Решение на АХВ за одобрен оператор за нуспроизводи од животинско потекло (стр. 2/2) 

 

 

 

 

 

 



План за управување со резидуи — АГРИА, с. Долно Чичево 

Стр. 17 од 42 

 

Био Ентерпрајс ДОО Охрид 

Дозвола ТОВИ-Транспорт ДОО 

Отпад Дине ДООЕЛ Велес — акумулатори/железо/плех 

 
Договор за купопродажба на отпадни материјали (22.09.2026) (стр. 1/2) 

Отпад Дине ДООЕЛ Велес — отпадни гуми 

 
Договор за преземање на отпадни гуми (22.09.2026) (стр. 1/2) 

Договор за преземање на отпадни гуми (22.09.2026) (стр. 2/2) 

ФПМ Минол ДООЕЛ Штип — отпадни масла, филтри 

 
Договор за преземање на отпадни масла (анекс 28.11.2022) (стр. 1/2) 

Договор за преземање на отпадни масла (анекс 28.11.2022) (стр. 2/2) 

Ремондис Медисон ДОО Битола — медицински/ветеринарен отпад 

 
Анекс кон Договор за третирање на медицински отпад (14.03.2022) 

ЗД „Отпад“ ДООЕЛ Охрид 

 
Договор за деловна соработка (2026-2028) (стр. 1/2) 

Екоцентар 97 ДООЕЛ Скопје — електронска опрема 

 
Договор за преземање на отпадна електрична и електронска опрема (24.02.2022) (стр. 1/3) 

Пакомак ДОО Скопје — отпад од пакување 

Договор за преземање обврски за постапување со отпад од пакување (27.04.2022) (стр. 1/7) 

